
გვერდი მოამზადა ეკა შავიძემ

ხარაგაულში  სამხატვრო პლენერი ჩატარდა

სამთავრობო პროგრამის  ,,ღია შეხვედრების” ფარ-
გლებში   ხარაგაულის მუნიციპალიტეტში   შეხვედრე-
ბი გრძელდება. იმერეთში სახელმწიფო რწმუნებულის  
მოადგილემ  ბესიკ  გოფოძემ,  ბაღდათი-ხარაგაულის 
მაჟორიტარმა დეპუტატმა კობა ლურსმანაშვილმა, მუ-
ნიციპალიტეტის მერმა ნიკოლოზ თოფურიძემ და ად-
გილობრივი ხელისუფლების სხვა წარმომადგენლებმა   
ბორში,  ლახუნდარაში, წყალაფორეთში, ხიდარში, დიდ-
ვაკეში,  მოლითში,  ნებოძირში, წიფასა  და ლაშის ადმი-
ნისტრაციულ ერთეულში  შეხვედრები გამართეს. ხელი-
სუფლების წარმომადგენლები  მოსახლეობას დაგეგმილ 
პროექტებზე და  ხარაგაულის განვითარების სამომავლო 
პერსპექტივებზე ესაუბრნენ. საუბარი შეეხო 2020 წლის 
ბიუჯეტის პრიორიტეტებს, რომლებიც სოფლის მცხოვ-
რებლების ინტერესების მაქსიმალური გათვალისწინებით 

იგეგმება.
 ადგილობრივებმა ყურადღება გაამახვილეს რამდენი-

მე მნიშვნელოვან საკითხზე, კერძოდ, გაზიფიცირებაზე, 

შიდა საუბნო გზის მოწესრიგებაზე, წყალმომარაგების 
ქსელის გაუმჯობესებასა და საშეშე მერქნით სარგებლო-
ბაზე.

აღსანიშნავია, რომ სამთავრობო გუნდი აღნიშნულ სა-
კითხებზე კომპლექსურად მუშაობს და სხვადასხვა უწყე-
ბის ჩართულობით, მუნიციპალიტეტებში ტყეკაფის თემა 
ინდივიდუალურად, მოსახლეობისთვის მისაღები პირო-
ბებით ნაწილობრივ მოგვარდება. გამარტივდა  ქვა-ღორ-
ღის მოპოვებასთან დაკავშირებული რეგულაციები, რაც  
მწვავედ იდგა სოფლად მცხოვრების   წინაშე.

,,ღია შეხვედრები”  უკვე სამ თვეზე მეტია,   მიმდინა-
რეობს და ხარაგაულში 30-მდე  სოფელი  მოიცვა.

სამთავრობო გუნდი რეგიონის 554 - ვე სოფლის პრობ-
ლემებს მოისმენს და მათს გადასაჭრელად ყველა არსე-
ბულ რესურსს გამოიყენებს.

   ,,ღია  შეხვედრების”  ფარგლებში  ხარაგაულის მუნიციპალიტეტის სოფლებში   შეხვედრები მოეწყო

ხარაგაულის მერმა ნიკოლოზ თოფურიძემ   
103  წლის ქალბატონს იუბილე  მიულოცა

ხარაგაულის   მუნიციპალიტეტის  სო-
ფელ  ლახუნდარის მკვიდრ  ელენა  არჯევა-
ნიძეს   103  წელი  შეუსრულდა. უხუცეს ქალ-
ბატონს იუბილე    მუნიციპალიტეტის მერმა 
ნიკოლოზ თოფურიძემ,  მერიის ჯანდაცვისა 

და სოციალური სამსახურის უფროსმა ნანა 
კიკნაძემ მიულოცეს.

  ,,ღვაწმოსილი  ადამიანების დაფასება, 
მათდამი პატივისცემის გამოხატვა თითოე-
ული  ჩვენგანის მოვალეობაა. ხარაგაულის 
მერია,  ტრადიციისამებრ, ულოცავს უხუცეს 
მოქალაქეებს იუბილეს. სასიხარულოა, რომ 
მუნიციპალიტეტში გვყავს ასეთი  ადამიანე-
ბი. მინდა,  ჯანმრთელობა და დღეგრძელობა 
ვუსურვო ქალბატონ ელენას, კიდევ მრავა-
ლი წელი ამშვენებდეს თავის ნაამაგარ კერა-
სა და შთამომავლობას”.-აღნიშნა ნიკოლოზ 
თოფურიძემ.

ელენა არჯევანიძე სოფელ ლახუნდარა-
ში 80 წლის შვილთან ერთად ცხოვრობს.

დიდი ბებიის იუბილეზე, მშობლიური სახ-
ლი შვილიშვილებითა და შვილთაშვილებით 
ივსება და ამ დღეს ყველა განსაკუთრებუ-
ლად მხიარულობს. 

 ელენე ბებოს ხარაგაულის მერიისგან პი-
რად ანგარიშზე 500 ლარი ჩაერიცხა.

ხარაგაულის მუნიციპალიტეტის სოფელ 
ღორეშაში    სამხატვრო პლენერი  ,,გამა-
2019” გაიმართა.   ღონისძიება ხარაგაულის 
რეზო თაბუკაშვილის სახელობის სახალხო  
ლიტერატურული  თეატრის ხელმძღვანელის  
იზა ვეფხვაძის ინიციატივით, წლებია, იმარ-
თება და მასში მონაწილეობას იღებენ შემოქ-
მედი ადამიანები საქართველოს სხვადასხვა 
კუთხიდან.

პროექტის გახსნისა და დახურვის  ცე-
რემონია ღორეშის მემორიალური მუზეუმის 
ეზოში გაიმართა,  რომელსაც მუნიციპალი-
ტეტის მერი  ნიკოლოზ თოფურიძე, ბაღდათი- 
ხარაგაულის მაჟორიტარი დეპუტატი კობა 
ლურსმანაშვილი და ადგილობრივი ხელისუფ-
ლების სხვა წარმომადგენლები დაესწრნენ.    

მხატვრებმა ორი დღის განმავლობაში  მო-
ხატეს ხარაგაულის ხედები  და   ნამუშევრები  
რეზო თაბუკაშვილის სახელობის სახალხო  
ლიტერატურულ თეატრს საჩუქრად გადას-
ცეს. 

ადგილობრივი თვითმმართველობის წარ-
მომადგენლებმა კონკურსის მონაწილეებს 
მადლობის სიგელები და სიმბოლური საჩუქ-

რები გადასცეს. 
სამხატვრო პლენერში    ჩვიდმეტი  მხატ-

ვარი იღებდა მონაწილეობას. 
აღსანიშნავია, რომ  წელს პირველად, სპე-

ციალურად პლენერისთვის, შეიქმნა ჰიმნი, 
რომელიც ლიტერატურულ თეატრს საჩუქ-
რად გადასცეს კომპოზიტორმა, მაიკო მა-
ჩაბელმა და შემსრულებელმა ანსამბლ „ივე-
რიის” სოლისტმა ციური მჭედლიძემ.

ტექსტის ავტორი ლიტერატურული 
თეატრის დამფუძნებელი იზა ვეფხვაძეა.

ვრცლად  სამხატვრო პლენერის შესახებ 
იხილეთ  ,,ახალი ხარაგაულის” შემდეგ ნო-
მერში.

ნიკოლოზ  თოფურიძემ  მერის წარ-
მომადგენლებთან შეხვედრა გამართა   და  
სოფლებში არსებულ ვითარებას გაეცნო. 
მოისმინა  ინფორმაცია  მიმდინარე ინფ-
რასტრუქტურულ პროექტებზე.  როგორც  
აღინიშნა,    ადმინისტრაციულ  ერთეულებში  
გზების   რეაბილიტაცია აქტიურ  ფაზაშია.  
განახლდა  სამუშაოები სოფელ გრიგალათ-
ში.    პროექტის ფარგლებში  მობეტონდება 
1 700 - მეტრიანი მონაკვეთი,  რომელსაც  
შპს  ,,საპოვნელა”  შეასრულებს.  გრძელდე-
ბა ასევე ვახანის წყლიდან სერბაისის მიმარ-
თულებით გზის რეაბილიტაცია.  „ბორი - 85” 
საგზაო მშენებლობას  ნოემბრის ბოლოს 
დაასრულებს. 

გარდა ამისა, სოფელ ხუნევში, მდინარე 
უხადურაზე, გუმბათის უბანთან დამაკავში
რებელი საავტომობილო ხიდის მშენებლობა 
მიმდინარეობს. 

განმეორებით ტენდერი  გამოცხადდა  
მოლითის, ბაბის, დეისის, ნუნისის სასოფლო 
გზებისა და ასევე, წყალაფორეთში საბავშვო 
ბაღისა  და გაბეხაძეების საუბნო გზების რე-
აბილიტაციის მიზნით. წინადადებების მიღე-
ბა პირველ ნოემბერს დასრულდება.

შეხვედრაზე  ნიკოლოზ თოფურიძემ   მი-
იღო   ინფორმაცია  ადმინისტრაციულ ერთე-
ულებში  მერიის მიერ შეძენილი წყლის მილე-
ბის განაწილების შესახებ.

თათბირზე ივნისის სტიქიით დაზარალე-
ბული ოჯახების შესახებაც  იმსჯელეს.

 მერის ინფორმაციით,  სპეციალურად 
მოწვეული აუდიტის მიერ დათვლილი და აღ-
წერილია კერძო საკუთრებაზე მიყენებული 
ზარალი, რომლის საერთო თანხამ 84 000 
ლარი შეადგინა.

როგორც ნიკოლოზ თოფურიძე აღნიშ-
ნავს, თანხების გაცემა ზამთარში აუცილებ-
ლად დასრულდება.

ხარაგაულის მუნიციპალიტეტის მერმა   
სოფლებში  მიმდინარე ინფრასტრუქტურული  
პროექტების შესახებ ინფორმაცია  მოისმინა

ხარაგაულის საბავშვო ბაღებში  მნიშვ-
ნელოვანი პროექტი განხორციელდა. იმე-
რეთის მასშტაბით პირველად, 30 კილო-
ვატამდე  ქსელში ჩართული მზის მიკრო 
ელექტროსადგური ვარძიის, ხიდრის, წყა-
ლაფორეთის, კიცხისა  და დაბის N1 საბავ-
შვო ბაღებში დამონტაჟდა. 

პროექტი - ,,ალტერნატიული ენერგიის 
წყაროები და მისი გავლენა ადგილობრივი 
თემის განვითარებაზე” არასამთავრობო 
ორგანიზაციის „ქალები ქვეყნის მომავ-
ლისათვის” ინიციატივით, ეკოგრანტების 
პროგრამის მხარდაჭერითა და ხარაგა-
ულის თვითმმართველობის თანამონაწი-
ლეობით განხორციელდა. 

 შემაჯამებელი  ღონისძიება წყალაფო-
რეთის საბავშვო ბაღში გაიმართა, რომელ-
საც  მუნიციპალიტეტის მერი ნიკოლოზ 
თოფურიძე,  BP-ისა და ადგილობრივი 
თვითმმართველობის წარმომადგენლები 
დაესწრნენ. 

პროექტი დაფინანსებულია BP-ისა და 
მისი პარტნიორების მიერ ბაქო-თბილისი-

ჯეიჰანის ნავთობსადენისა და სამხრეთ 
კავკასიის გაზსადენის პროექტების ფარგ-
ლებში. პროგრამის განმახორციელებელი 
პარტნიორია კონსულტაციისა და ტრენინ-
გის ცენტრი სი-თი-სი. 

ხარაგაულის ბაღების გაერთიანების 
დირექტორი  მამუკა ჭიპაშვილი  აცხადებს, 
რომ  მზის ელექტროსადგურების დამონ
ტაჟებით მნიშვნელოვანი თანხები დაიზო
გება, რომელიც მომავალში ბაღების საჭი-
როებებზე გადანაწილდება.

ხარაგაულის საბავშვო ბაღებში მზის     
ელექტროსადგურები დამონტაჟდა   

ხარაგაულის  მერის, ნიკოლოზ თო-
ფურიძის, ინიციატივით,   საბალეტო 
სტუდიამ მუნიციპალიტეტში ფუნქ-
ციონირება უკვე დაიწყო.      ნიკოლოზ 
თოფურიძე  ადგილზე გაეცნო  სასწავ-
ლო  პროცესს  და  პირადი ინიციატივით  

სტუდიას  მუსიკალური აპარატურა  სა-
ჩუქრად  გადასცა.

 საბალეტო სტუდიაში მიღება ფუნ-
ქციონირებს სამ ასაკობრივ ჯგუფში: 
4-დან 7 წლამდე, 7-დან 12 წლამდე და 12 
წლის ასაკიდან ზემოთ. მეცადინეობები 

კვირაში სამი დღე - ოთხშაბათს, შაბათს 
და კვირას - ტარდება. 

გარდა საბალეტო ხელოვნებისა, თბი-
ლისიდან სპეციალურად მოწვეული პე-
დაგოგ-ქორეოგრაფი  ინგა თოფლიშვილი 
მსურველებს შეასწავლის სამეჯლისო 

ცეკვებს, ასევე შესაძლებლობა გეძლე-
ვათ,  დაეუფლოთ პლასტიკას, რაც ძა-
ლიან მნიშვნელოვანია ჯანსაღი ცხოვრე-
ბის წესის დამკვიდრებისთვის.

ხარაგაულში საბალეტო სტუდიამ ფუნქციონირება დაიწყო

ოქროსფერი შემოდგომის ამ ლამაზ დღეს, 
19 ოქტომბერს, ხარაგაულის საზოგადოების, 
ადგილობრივი  ხელისუფლებისა  და უშუალოდ 
კი მეღვინეობის დარგის ღვაწლმოსილი სპეცი-
ალისტის იუზა (ვალოდა) კელენჯერიძის სტუ-
მართმოყვარე ოჯახის მასპინძლობით კიდევ 
ერთი ლამაზი ფურცელი ჩაიწერა იმ უმშვენი-
ერეს სფეროში, რაც ქართველი  კაცის სალოცავ 
ვაზსა და მისადმი მზრუნველობას უკავშირდე-
ბა. 

კარგა ხანია, საქართველოს ვეტერან მეღ-
ვინე-მევენახე სპეციალისტთა შემართება - ინ-
ტერესით დამკვიდრდა ტრადიცია საქართვე-
ლოს ამა თუ იმ რეგიონში საქმიანი შეკრებისა 
„შვილივით ნაზარდი ვაზის” დღეს არსებულ 
ვითარებაზე მსჯელობისა, რომელიც სისხლ-
ხორცეულად უკავშირდება ვაზის კულტურის 
გაძლიერებასა და მის სამომავლო სიცოცხლეს.

და აი დარგის ცნობილმა ადამიანებმა და 
მათმა  ხელშემწყობმა სხვა საზოგადო მოღვა-
წეებმა   მიიღეს მოწვევა ხარაგაულის მუნიცი-
პალიტეტის საკრებულოს ფრაქცია „ქართული 
ოცნება - მრეწველებისაგან” (თავმჯდომარე  
იუზა კელენჯერიძე), დარგის საჭირბოროტო 
საკითხებთან დაკავშირებით ხარაგაულს სტუმ-
რებოდნენ.

ამ მიზნით ჩვენი   „ადგილის დედას”-  ხარა-
გაულს ეწვივნენ: გოგი თოფაძე - ტექნიკურ მეც-
ნიერებათა დოქტორი, პოლიტიკური მოძრაობა 
„მრეწველობა გადაარჩენს საქართველოს” ლი-
დერი და დამფუძნებელი, ყოფილი პარლამენ-
ტარი; ზურაბ ტყემალაძე - პოლიტიკური მოძრა-
ობა „მრეწველობა გადაარჩენს საქართველოს” 
თავმჯდომარე, დამსახურებული მეღვინე - სპე-
ციალისტი, პარლამენტის ყოფილი კომიტეტის 
თავმჯდომარე;  ბონდო კალანდაძე - მეღვინე-
ობის საერთაშორისო აკადემიის აკადემიკოსი, 
ალკოჰოლური სასმელების ცნობილი ექსპერტ-
კონსულტანტი, საქართველოს დამსახურებუ-
ლი მეღვინე, თორმეტი მონოგრაფიის ავტორი, 
,,აგრო TV“- ზე საავტორო გადაცემის წამყვანი; 
ზურაბ სტურუა - ტექნიკურ მეცნიერებათა აკა-
დემიური დოქტორი, რეცენზენტი (მებაღეობის, 
მევენახეობისა და მეღვინეობის ინსტიტუტი); 
დავით აბზიანიძე - ტექნიკურ მეცნიერებათა 
აკადემიური დოქტორი, კონიაკის ცნობილი  
სპეციალისტი; კოტე ბაქრაძე - გაერთიანება 
„სამტრესტის” ცენტრალური ლაბორატორიის 
ყოფილი მთავარი სპეციალისტი; ზურაბ სვანი-
ძე - სიმონეთის ღვინის ქარხნის ყოფილი დი-
რექტორი, დამსახურებული მეღვინე - სპეცი-
ალისტი; გია ლოლაძე - ბოლნისის ღვინის ქარხ-
ნის დირექტორი, ხარაგაულის ხილის წვენების 
ქარხნის ყოფილი მთავარი ინჟინერი 1973-76 
წლებში; მურთაზ გაბუნია - ქართული მეფური 
ტრადიციის  კომპანია „ბაგრატიონი 1882-ის” 
მთავარი სპეციალისტი, მენეჯერი,  დამსახუ-
რებული მეღვინე; ზურაბ ბახტაძე - თბილისის 
შამპანური ქარხნის ყოფილი მთავარი შამპანის-
ტი, დამსახურებული მეღვინე; ლაური ჯანაშია 
- თბილისის შამპანური ქარხნის დირექტორის 
ყოფილი მოადგილე, დამსახურებული მეღვინე-
სპეციალისტი; ვასიკო სიხარულიძე - გაერთი-
ანება „სამტრესტის” ტექნიკური განყოფილების 
ყოფილი უფროსი სპეციალისტი; მალხაზ ჭყო-
იძე - გომის სპირტის ქარხნის მთავარი ინჟი-
ნერი, დამსახურებული მეღვინე-სპეციალისტი; 
იაგო ფაჯიშვილი - ბოლნისის ღვინის ქარხნის 
წამყვანი სპეციალისტი; თენგიზ გამყრელიძე - 
დიდოსტატი ქართული სიტყვისა და ლექსისა...

*   *   *
მხატვრული  სიტყვისა და ფუნჯის ოსტა-

ტებს ნამდვილად გაუჭირდებოდათ სრულ-
ყოფილად დაესურათებინათ ის სილამაზე და 
მშვენიერება, რაც კელენჯერიძეთა მადლიანი 
კერის მებალავრეების - აწ განსვენებულ გრი-
გოლ კელენჯერიძისა და ფედოსი დეკანოსიძის 

- შრომით ნალოლიავებ ზღაპრულ ეზო-მიდამო-
ში სუფევდა. რასაკვირველია, ერთია წინაპრის 
მიერ დატოვებული მემკვიდრეობა და მეორეა 
- თუ როგორ პატრონობს მას შთამომავალი. ბა-
ტონ იუზა  კელენჯერიძისა და მისი ღირსეული 
თანამეცხედრის, ქალბატონ ლალი ალექსიძის, 
სასახელოდ უნდა ითქვას, რომ ისინი შრომის-
მოყვარეობითა და მაღალი მოქალაქეობრივი 
შეგნებით კიდევ უფრო აბრწყინებენ და ალამა-
ზებენ ამ ძირძველსა და ფუძემყარ კერას. 

შევეცდები, ჩემი შესაძლებლობით, მარტი-
ვად მაინც წარვუდგინო მკითხველს შემოდგო-
მის ამ ლამაზი დღის სურათი მართლაც ღვთი-
ური ფუნჯით დახატული ეზოდან...

გემოვნებით მოწყობილი მარანი, ბეღელი, 
ღია ცის ქვეშ მამაპაპეული ჭურები, ქვევრები, 
რომლებიდანაც იფრქვეოდა სურნელი დადუ-
ღების პროცესში მყოფი ციცქცის, ცოლიკა-
ურის, საფერავის ღვინოებისა, ალექსიძეები-
საგან ნაჩუქარი საგვარეულო განძი,  სოლი-
დური ტევადობის ქვის მასიური საწნახელი 
(მასპინძელმა სიამოვნებით აღნიშნა, რომ 
მისი რესტავრაცია დიდი გულისხმიერებით 
განახორციელა კარგმა ხარაგაულელმა ვაჟ-
კაცმა ირაკლი ებანოიძემ).

თონეში ცხელ-ცხელი  „დედას პურები”  
ცხვებოდა, სამფეხზე შემოდგმული ქვაბიდან 
ფელამუში ლამაზ სამოსს აცმევდა ნიგვზისა 
და თხილის საჩურჩხელე ასხმულებს, ფუჩე-
ჩის ლამაზ „ყურებზე” ჩამოკიდებულ სიმინდის 
ტაროებს... აქეთ არყის ქვაბი იწონებდა თავს 
ორნახადი ჭაჭის არყით. სახლის სვეტებზე სი-
ლამაზეში ერთმანეთს ეჯიბრებოდნენ ყურძნის 
აკიდო და ჩხა. კელენჯერიძეთა წინაპარი რძლე-
ბის ნამზითვ  გობებსა და სპილენძის ტაშტებზე 
დახვავებული იყო: ვაშლი, მსხალი, კომში, კარა-
ლიოკი, კაკალი, თხილი, წაბლი... გემოვნებიან 
დიასახლისს არც წიწაკისა და ნივრის ასხმულე-
ბი დავიწყებია. 

*   *   *
აუცილებლობად მივიჩნევ,  ხაზი გავუსვა 

ამ შეხვედრის უმთავრეს არსს. დარგის სპეცი-
ალისტებს, თავის პროფესიაზე უსაზღვროდ 
შეყვარებულ ადამიანებს, აწუხებთ ის მავნე 
შედეგი, რაც მოჰყვა ამ სფეროში ნაჩქარევ პრი-
ვატიზაციას. ეს ტკივილი რეალურად დასაბუ-

თებულია შეხვედრის მასპინძლის, ქართული ვა-
ზისა და ღვინის ცნობილი სპეციალისტის,  იუზა 
კელენჯერიძის წერილში „ხარაგაულის მევენა-
ხეობა-მეღვინეობის წარსულიდან” (იხ:  „ხარა-
გაულის ქრონიკები,” ქუთაისი, გამომცემლობა 
შპს „ხომლი-ენ-ი,” 2019, გვ:  190-195).

წერილი ძალზე საინტერესო და საამაყო შე-
სავლით იწყება: „საქართველო მევენახეობისა 
და მეღვინეობის უძველესი ქვეყანაა. ქართული 
ვაზი და ღვინო თავისი მრავალსაუკუნოვანი 
წარსულით მჭიდროდაა დაკავშირებული ქართ-
ველი ხალხის ისტორიასთან და რვაათასწლიანი 
უწყვეტი ტრადიცია გააჩნია. უკვე საყოველ-
თაოდ ცნობილია და არ არის საკამათო, რომ 
საქართველო ვაზისა და ღვინის სამშობლოა. 

1999 წელს ლონდონში გაიხსნა მუდმივმოქ-
მედი გამოფენა „ღვინის ქალაქი,” რომელიც „ვი-
ნოპოლისის” სახელითაა ცნობილი. ეს იყო პირ-
ველი გამოფენა მსოფლიოში, რომელიც ვაზისა 
და ღვინის ისტორიას მიეძღვნა. გამოფენის 
პირველი პავილიონი, სახელწოდებით „ღვინის 
აკვანი,” საქართველოს სტენდით იყო წარმოდ-
გენილი. ეს იყო ჩვენი ქვეყნის უდიდესი აღიარე-
ბა და სიამაყე.”

წერილში ხაზგასმულია, რომ ქართულ მე-
ვენახეობა-მეღვინეობის სფეროში ხარაგაულს 
მნიშვნელოვანი ადგილი ეჭირა  შამპანური  და 
საკონიაკე  პროდუქციათა წარმოების სფეროში. 

აღნიშნულ წერილს კომენტირება არ სჭირ-
დება. დავსძენ მხოლოდ, რომ ხარაგაულელი 
მეღვინე სპეციალისტები: იუზა კელენჯერიძე, 
ამირან ოქრომჭედლიძე, გელა შავიძე და დარ-
გის ტექნიკური პერსონალი: ტარიელ კვაშილა-
ვა, კოტე კვინიკაძე, ფრიდონ ხიჯაკაძე, პაატა 
ჩხიკვაძე, კობა თავზარაშვილი და სხვ.  დიდი 
მონდომებითა და ადგილობრივი ხელისუფლე-
ბის მხარდაჭერით იბრძვიან,  რათა გარკვეულ-
წილად კვლავ გაძლიერდეს ვაზის კულტურაზე 
ზრუნვა ჩვენს რეგიონში, ყველა ის საქმე, რაც 
ამ კუთხით კეთდება, მათ შორის,   მხედველობა-
ში მაქვს სოფელ კიცხში ვაზის მარტივი ტიპის 
სანერგე მეურნეობა და ასევე მცირე მოცულო-
ბის სანერგე დაბის ღვინის ქარხნის ტერიტორი-
აზე. 

საყურადღებოა, რომ მეურნეობის აღორძი-
ნების მიზნით ვაზის ნერგები უსასყიდლოდ ან 
შეღავათიან ფასებში ეძლევათ ვაზის ქომაგებსა 
და გულშემატკივრებს. 

*   *   *
ამ დღეს, 19 ოქტომბერს, ღია ცის ქვეშ, 

ულამაზეს სივრცეში მოეწყო ალკოჰოლური 
პროდუქციის დეგუსტაცია. წარმოდგენილი იყო 
თორმეტი ადგილობრივი ყურძნის ჯიშებიდან 
დამზადებული თეთრი და წითელი ღვინო, სხვა-
დასხვა სახის ლიქიორი. 

საუკეთესო შეფასება მიიღო ირაკლი ება-
ნოიძის მიერ წარმოდგენილმა ნიმუშებმა: ესაა 
სუფრის თეთრი ღვინო „ხიხვი” და ნახევრადტკ-
ბილი კახური საფერავი;  ვიტალი ხარაძის მიერ 
დამზადებულმა ციცქა-ცოლიკაურის ნიმუშმა; 
ხვიჩა წიქარიშვილის მიერ წარმოდგენილმა წი-

თელყურძნიანმა ნიმუშმა - ოცხანური  საფერე; 
კოტე კვინიკაძის მიერ ციცქის ჯიშის ყურძნისა-
გან დაყენებულმა ღვინომ; ტარიელ კვაშილავას 
ციცქა-ცოლიკაურის ღვინომ; აკაკი ბუღაშვი-
ლის ორმა ნიმუშმა - ციცქა და მანავის მწვანე; 
ვალერი კაპანაძის ციცქის ჯიშის ნიმუშმა.

ძალზე სასიამოვნო იყო, რომ ცნობილ მეღ-
ვინეებს არც დიასახლისი-მასპინძელი ქალბა-
ტონი ლალი ალექსიძე ჩამორჩა. მან წარმოადგი-
ნა ალუბლის, დარიჩინისა და წითელი ღვინისა-
გან  დამზადებული სხვადასხვა სახის ლიქიორი.

ამდღევანდელმა სტუმარმასპინძლობამ ნამ-
დვილად ცხადყო, რომ შეხვედრის მონაწილეებს 
კარგად აქვთ გააზრებული ის მისია, რაც ქარ-
თული ღვინის პოპულარიზაციას, მის მიმართ 
ცნობადობის ამაღლებას ითვალისწინებს. 

შეხვედრის ულამაზესი წუთები გაგრძელ-
და შემდეგ უშუალოდ სუფრასთან. გადაჭარბე-
ბული არ იქნება, თუ ვიტყვი, რომ ამ მომენტ-
ში ერთმანეთთან ორგანულად იყო შერწყმული 
ღვინის, ქართული სადღეგრძელოს, ქართული 
მუსიკისა და ცეკვის,  ქართული ლექსის მადლი.   
როცა  თამადა (თენგიზ გამყრელიძე) სადღეგ-
რძელოს წარმოთქვამდა შესატყვისი პოეტური 
შედევრის თანხლებით, გეუფლებოდა სურვილი, 
რომ დიდხანს, კიდევ დიდხანს გაგრძელებუ-
ლიყო ეს იდილია... თამადის გამოწვევას არც 
თანამეინახენი ჩამორჩნენ. მარტო მასპინძლის 
კარის მეზობელი უმშვენიერესი ახალგაზრდა 
გოგა შავიძე რად ღირდა, რომელმაც საოცარი 
დეკლამაციით დახატა მასპინძლის პორტრეტი 
ჩვენი ღირსეული თანამემამულის პოეტ ვალერი 
გოგნაძის ლექსით „საალავერდო:”

„ხარაგაულში მოწეულ ყურძენს
ღვთიური მადლი შინ რომ შემოაქვს,
ყანწს,  მამაპაპურს, ზედაშით უძღებს
შენგან გამოწვდილს- სულ სხვა გემო აქვს.
სტუმარ-მასპინძლის წესი და რიგი,
ქართული სუფრის შნო და ლაზათი - 
ბევრმა ხომ შენგან ვისწავლეთ იგი 
და მოგვაქვს ასე ჩვენი ადათი.
„მრავალჟამიერ” მოგვდევს ძირძველი, 
თან სადღეგრძელოს მადლი მოგვძახის,
შენ შუბლგახსნილი ხარ მასპინძელი
და კოლორიტი დიდი ოჯახის.
ხელში თასი გაქვს გულივით სავსე
სიტყვის ჭაშნიკიც ისევ ხავერდობს 
შესვი,  ერთხელაც კიდევ შეავსე 
და გადმოგვეცი საალავერდო!”

უბედნიერესი იყო მასპინძელი, როცა სტუმ-
რებმა გადასცეს „სარაჯიშვილის” სპირტსაცა-
ვებში დაძველებული უნიკალური ქართული 
საკოლექციო საკონიაკე სპირტებისაგან სპე-
ციალურად მისთვის ჩამოსხმული კონიაკი „სა-
რაჯიშვილი” წარწერით: „სპეციალურად ღვაწ-
ლმოსილი მეღვინის, ღირსეული კაცის იუზა  
კელენჯერიძის პატივსაცემად მეგობარი კოლე-
გებისაგან.”

*   *   *
და ზეიმობდა სიყვარული, ზეიმობდა კერის 

ანგელოზი, გამორჩეული  სხივ-ნათელი ადგა 
სტუმარმასპინძლობის ადათს, რომელსაც ერწ-
ყმოდა ლამაზი კერის მშვენიერ შთამომავალთა 
სუნთქვა. სტუმრებისადმი მოწიწებას, პატივის-
ცემას რომ გამოხატავდნენ თავიანთი ქცევითა 
და კულტურით იუზა  ბაბუსა და ლალი ბებოს 
საფიცარი შვილიშვილები: ანა, მარიამი, თორ-
ნიკე, ნინი... 

და ვლოცავდით უფლის ძალას, რომელიც 
გვაძლევს ასპარეზს შრომისა და ლხინისათვის, 
რათა ვადიდოთ ვაზი, სიყვარული, მეგობრობა, 
ვადიდოთ ამქვეყნიური სამოთხის მესაჭე - ადა-
მიანი!

დიდება ამ ღვთიურ ძალას!

მერი გიორგიძე

ვაზის სამომავლო სიცოცხლეს, მის აღორძინებას მიეძღვნა...

ხარაგაულელმა  ნინო რამიშვილმა  
,,სულიკო 2019”-ის ფესტივალზე იმერეთის 

მასშტაბით მეორე ადგილი მოიპოვა

საკრებულოს სხდომაზე საღანძილის 
ადმინისტრაციული ერთეულის შენობის დემონტაჟზე 

იმსჯელეს

ზესტაფონში ქართული სიმღერის ფეს-
ტივალი  ,,სულიკო-2019”- გაიმართა.

მუსიკალური ღონისძიება ვარინკა 
მაჭავარიანი – წერეთლის სახელობის 
სკვერში ბიუსტის გახსნით დაიწყო.  შემ-
დეგ კი ტრადიციული ფესტივალი სოფელ 
ცხრაწყაროში, ღია ესტრადაზე გაგრძელ-
და. ფესტივალში მონაწილეობას იმერე-

თის მუსიკალური კოლექტივები 
და ინდივიდუალური შემსრულებ-
ლები იღებდნენ.

მონაწილეებს  ცნობილი კომპო-
ზიტორები და მომღერლები აფასებ-
დნენ. ჟიურის გადაწყვეტილებით, 
გრანპრი  ვანის მუნიციპალიტეტის 
ინდივიდუალურმა შემსრულებელმა  
გუჯი ძაგნიძემ აიღო, პირველი ად-
გილი ქუთაისის ინდივიდუალურმა 
შემსრულებელმა- ნიცა კირვალიძემ, 
მეორე ადგილი- ხარაგაულის მუნი-
ციპალიტეტის ინდივიდუალურმა 
შემსრულებელმა ნინო რამიშვილმა, 

ხოლო მესამე - ზესტაფონის კულტურისა და 
შემოქმედების ცენტრთან არსებულმა ქალ-
თა ვოკალურმა ანსამბლმა „ჰარმონიამ”.

​გამარჯვებულებს ფულადი პრიზები 
და საჩუქრები  გადაეცათ.

ეკა შავიძე

დეპუტატებმა სოფელ საღანძილეში 
მდებარე ადმინისტრაციული შენობის 
დემონტაჟის   შესახებ იმსჯელეს.  ეკო-
ნომიკისა და ქონების მართვის სამსახუ-
რის უფროსის  ჯაბა ბერაძის  ინფორ-
მაციით,  მუნიციპალური განვითარების 
ფონდის დაკვეთით ამხანაგობა „იმერეთი 
ხურომ”  სოფელ საღანძილეში 50 ბავშვ-
ზე გათვლილი საბავშვო ბაღის ასაშენებ-
ლად საჭირო ღონისძიებების გატარება 
უკვე დაიწყო. როგორც ბერაძე ამბობს,  
ადგილზე დათვალიერების შედეგად აღ-
მოჩნდა, რომ მითითებულ ტერიტორი-
აზე შეუძლებელია ბაღის აშენება ძველი 
ორსართულიანი შენობის დემონტაჟის 
გარეშე, ეს უკანასკნელი კი საღანძილის 
ადმინისტრაციული  შენობაა, რომლის 
დემონტაჟის ღირებულება 2 700 ლარია. 

საღანძილის ადმინისტრაციული ერ-
თეულის შენობაში ბიბლიოთეკისა და 
მერის წარმომადგენლის სამუშაო ოთა-
ხებია. ჯაბა ბერაძის განმარტებით,  ეს 

ადამიანები დროებით გადავლენ სხვა 
ფართში,  სადაც ქირის თანხას მერია 
აანაზღაურებს. 

ეკონომიკისა და ქონების მართვის 
სამსახურის უფროსმა ჯაბა ბერაძემ  
ასევე ისაუბრა ჩინური კომპანია „Hunan 
Road and Brigde Consrtaqcion LTD- სათ-
ვის” საქასრიაში მდებარე 4251 კვ.მ არა-
სასოფლო-სამეურნეო დანიშნულების 
მიწის ნაკვეთის პირდაპირი განკარგვის 
წესით გადაცემის საკითხზე. მიწის ნაკ-
ვეთი კომპანიას  იჯარის ფორმით სამი 
წლის ვადით გადაეცემა. ხელშეკრულე-
ბაში  გათვალისწინებული  პირობების 
თანახმად, სამი წლის შემდეგ აღნიშნულ 
ადგილზე ჩინური კომპანია საფეხბურ-
თო მოედანს  მოაწყობს. 

ზემოხსენებულ საკითხებს დეპუტა-
ტებმა  მხარი დაუჭირეს. 

თამარ მაღრაძე

ღვთიური ნერგი სიჭაბუკეში ახარა...
სიცოცხლე უფლის ჯილდოა, ღვთიური მადლია  ადამიან-

ზე გადმოსული, რომელიც ძალზე გააზრებულად, გამიზნულად 
უნდა გაიხარჯოს. ბრძენკაცები ღრმა ფილოსოფიური ხედვით 
განგვიმარტავენ ამ საპასუხისმგებლო მისიას. გვახსოვს პოეტ 
გრიგოლ ორბელიანის შეგონება:

„სოფელი იმად არა ღირს,
კაცი ნატრობდეს ჟამს გრძელსა,
თუ ფუჭი მისი სიცოცხლე,
ვერარას არგებს მამულსა.”

როგორც ერის მამა  ილია ჭავჭავაძე  ამბობდა:  ადამიანმა 
ისეთი ნერგი უნდა დარგოს, 

„რომ ხვალემა მადლობით სთქვას
ნანერგითა შენით მარგე.”

და რაოდენ დიდია ბედნიერება, როცა ასეთი ნერგი სიჭაბუ-
კეშივე ახარე, გაზარდე, გააძლიერე მოყვასთა სულის ამაღლები-
სათვის, უფლის გზებზე სვლისათვის...

ათი წელია, რაც ნანგრევებიდან წამოიმართა კახორის წმინ-
და მთაზე სალოცავი და ახალი სიცოცხლით გააბრწყინა ის მად-
ლი, რომელიც საუკუნეების  სიღრმიდან იღებს სათავეს. ახალი 
სიცოცხლე კი სოფელ ფარცხნალში ხარაძეთა გამორჩეული 
გვარის კარგ შთამომავალს ფრიდონ გუჯეჯიანს უკავშირდება, 
რომლის სულშიც 21 წლის ასაკში არნახული ძალით გაძლიერდა 
სურვილი ტაძრის აღდგენისა, რაც უფლის შეწევნითა და კეთილ 
ადამიანთა თანადგომით რეალობად იქცა 2009 წელს, როცა ტაძ-
რის მშენებლობა დასრულდა და მის წმინდა კედლებში ღვთის 
სადიდებელი ბღუჯა სანთელი აბდღვრიალდა...

*   *   *
აღნიშნული წერილის იდეა მაშინ გამიჩნდა, როცა ხარა-

გაულის მუნიციპალიტეტის გამორჩეულ სოფელ ფარცხნალს 
ცნობილი რეჟისორი და ოპერატორი, სტუდია „პიონერფილმის” 
ხელმძღვანელი ბატონი გრიგოლ ჩიგოგიძე ეწვია ფილმის გადა-
საღებად უცხოელ ახალგაზრდებთან ერთად და მათ ღირსეული 
მასპინძლობა გაუწია ფრიდონ გუჯეჯიანის დედამ, მშობლიურ 
სოფელსა და თანასოფლელებზე უსაზღვროდ შეყვარებულმა 
ქალბატონმა მარინა ხარაძემ. უშუალოდ მასთან საუბრის ფრაგ-
მენტებით წარვადგენ გაზეთის მკითხველის წინაშე კახორის სა-
ლოცავის წარსულსა და აწმყოს...

*   *   *
„კახორის მთაზე წმინდა გიორგის სახელობის ეკლესია თა-

მარ მეფის ეპოქაში ყოფილა აგებული. 28 ივლისი, „კვირიკობა,” 
რომელსაც ხარაგაულის მოსახლეობა  „კახორობასაც”  უწო-
დებს, აქ განსაკუთრებული მადლითა და ღვთის თაყვანისცემით 
აღინიშნებოდა.

საინტერესო თქმულებები უკავშირდება „კახორობას:”  თურ-
მე წმინდა გიორგის ხატება ხილულად მოვლენია მთის წვერზე 
მყოფ ადამიანებს და ღვთის ნება უბრძანებია, რომ ამ მთაზე 
აეგოთ წმინდა კვირიკესა და მისი დედის, წმინდა ივლიტეს, სა-
ხელობის ეკლესია.

მახსოვს - განაგრძობს ქალბატონი მარინა - ჩემი ბაბუის, ასი 
წლის ასაკში გარდაცვლილი სერგო ხარაძის მონათხრობი: ყო-
ველ კვირიკობას, 28 ივლისს, კახორის მთაზე, ეკლესიის ეზოში 
ირემი შემოდიოდა, სამჯერ დაარტყამდა წრეს ტაძარს და შესა-
წირად დაწვებოდა... შეწირული ირმის თითო ლუკმა ყოველ მომ-
ლოცველს ხვდებოდა... ერთხელ ერთ-ერთ სტუმარს, რომელსაც 
ამ იდუმალი რიტუალის შესახებ არაფერი სცოდნია, ირემი ტაძ-
რის ეზოში შემოსვლამდე მოუკლავს, ირემი ამის შემდეგ აღარ 
გამოჩენილა. 

როგორც ამბობენ, ტაძრის აღდგენის შემდეგ ახლო ტყეში 
ირემი კვლავ რამდენჯერმე  უნახავთ... 

*   *   *
საუკუნეების მიღმა წმინდა გიორგის სახელზე ეკლესია ძალ-

ზე მძიმე პირობებში იგებოდა. გეოგრაფიული მდებარეობისა და 
უგზოობის გამო ხალხი მწკრივში იდგა და ხელიდან ხელში გა-
დადიოდა სამშენებლო ქვა. არ არის გამორიცხული, რომ აქ ყო-
ფილიყო სამონასტრო კომპლექსი და, შესაბამისად, სამონაზვნო 
ცხოვრება. 

გზა, რომელიც ტაძრის ტერიტორიაზე გადის, რკინისჯვარს 
უკავშირდება. ეს ადგილი კი საქართველოში ანდრია პირველწო-
დებულის მიერ ქრისტიანობის ქადაგებასთანაა დაკავშირებული. 
აქვე უნდა აღინიშნოს, რომ ეს გზა ადრიდანვე სამცხე - ჯავახეთ-
თან დამაკავშირებელი ერთ-ერთი უმოკლესი გზა იყო.

კახორის წმინდა გიორგის ეკლესია  უმნიშვნელოვანესი 
სალოცავი იყო იმერეთის რეგიონის მცხოვრებთათვის. ამაზე 
მეტყველებს ქუთაისის ისტორიულ მუზეუმში დაცული კახორის 
ტაძრიდან წაღებული ნივთები  და ხატები. აღსანიშნავია მაცხოვ-
რის ვერცხლის ხატი, რომელიც 1603 წლითაა დათარიღებული. 
ხატის უკანა მხარეს იკითხება სამცხის ათაბაგის ოჯახის წევრე-
ბის ტაძრისადმი შესავედრებელი ლოცვა. ასევეა ღვთისმშობლის 
ვერცხლის ხატი, რომელიც ძვირფასი თვლებითაა მოჭედილი და 
წმინდა ნიკოლოზის კარედის ტიპის ვერცხლის უნიკალური ხატი. 

ცნობილმა ქართველმა ისტორიკოსმა გიორგი ბოჭორიძემ 
თვალსაჩინო წვლილი შეიტანა საქართველოს ეროვნულ - სარწ-
მუნოებრივი ძეგლების კვლევა - აღწერის საქმეში. მათ შორის, 
ძალზე საყურადღებოა კახორის წმინდა გიორგის სახელობის ტა-
ძართან დაკავშირებული მასალები. 

*   *   *
ისტორიიდან კარგად გვახსოვს ის პერიოდი, როცა ბოლშე-

ვიზმის გამარჯვების შემდეგ, აშკარა შეტევა დაიწყო ხალხის 
რწმენაზე, რათა ქრისტესადმი თაყვანისცემა კომუნისტური 
იდეებისადმი თაყვანისცემით ჩაენაცვლებინათ, რასაც მოჰყვა 
ტაძრების ნგრევა - აფეთქება, სიწმინდეთა წაბილწვა და იავარ-
ყოფა... ეს ბედი გაიზიარა კახორის წმინდა გიორგის სახელობის 
ეკლესიამაც...

საბედნიეროდ, უფალმა არ გაწირა ადამიანები და კვლავ იმძ-
ლავრა რწმენამ, უფლის გზებით სვლის სურვილმა...

ყველაფერი უფლის მადლიდან მოდის და ბედნიერი ვარ, რომ 
ამ გზას ადრიანად დაადგა ჩემი პირმშო ფრიდონ გუჯეჯიანი 
(უმცროსი), რომელმაც ამქვეყნიურ უმთავრეს მიზნად დაისახა 
კახორის მთაზე ეკლესიის აღდგენა.

*   *   *
სოფელ ფარცხნალში, კახორის მთის ძირში, არის ჩემი გვა-

რის - ხარაძეების უბანი - განაგრძობს საუბარს ჩემი რესპონ-
დენტი. ამ გვარმა არაერთი მეცნიერი, ხელოვანი  და საზოგადო 
მოღვაწე აღუზარდა ქვეყანას. 

ხარაძეთა გვარის წარმომადგენლები ეკლესიის მსახურნი 
იყვნენ, ათეული წლების განმავლობაში წირავდნენ კახორისა და 
ფარცხნალის ტაძრებში. ეკლესიისადმი უანგარო მსახურების 
გამო ხარაძეთა გვარის შვილები უბატონო, თავისუფალი გლეხის 
სტატუსით სარგებლობდნენ. 

ფარცხნალი ჩვენი უდიდესი სიყვარული  და ჩვენი „ადგი-
ლის დედაა!” გული მტკივა, რომ ადრე უბანში ოცდასამი კომლი 
ცხოვრობდა, ახლა კი ზამთარში 2-3 ოჯახი რჩება და სოფლის 
მონატრებას მხოლოდ ზაფხულის ორიოდე თვით ვივსებთ.

ეს სიყვარული ბუნებრივად გადაიზარდა ჩემს შვილში - ფრი-
დონ გუჯეჯიანში. ფრიდონი მოესწრო ჩემს მხცოვან ბაბუას, 
რომელიც სოფელში ჭკუასაკითხავ კაცად ჰყავდათ მიჩნეული. 
მისგან მოისმინა თქმულებები კახორის შესახებ. ბავშვობა  დე-
დულეთში, კახორსა და მთაში აქვს გატარებული და ახლაც დიდი 
სიყვარული ამოძრავებს ფარცხნალის მიმართ. 

ძვირფასო მკითხველო!
ახლა კი თავს უფლებას მივცემ, მშვენიერ ქალბატონს სა-

უბარში ჩავეზიარო და თხრობა მე განვაგრძო: 21 წლის ჭაბუკი 
იყო ფრიდონ გუჯეჯიანი, როდესაც კახორის მთაზე ტაძრის 
აღდგენა განიზრახა. წმინდა გიორგის ტაძრიდან მიმოფანტული 
ნანგრევი ქვების გარდა საძირკველზე აღარაფერი იყო დარჩენი-

ლი. პროფესიით მშენებელმა ფრიდონის მამამ, ავთანდილ გუჯე-
ჯიანმა, რომელიც ადრე საკავშირო მნიშვნელობის სამშენებლო 
ტრესტის მმართველი იყო,  გაითვალისწინა ყველა პრობლემა 
(გზა, სამშენებლო მასალა, წყალი, მუშახელი, ელექტროენერგია, 
ფინანსები) და ურჩია შვილს  თავის შეკავება, მაგრამ ამაოდ. 
ღვთის მადლით შთაგონება შეუვალი აღმოჩნდა. ჭაბუკმა გაყიდა 
ჯერ ერთი, მერე მეორე საკუთარი ავტომობილი. თანამდგომე-
ბიც გაიჩინა - დედის ძმა, ბეგლარ ხარაძე, თავისი დიდი სამეგობ-
რო, ენთუზიასტი და შრომისმოყვარე ფარცხნალელები და საქმე 
დაიძრა...

2000 წელს დაიწყო კახორის მთის წვერამდე მისასვლელი 
გზის მშენებლობა. მთაში გაიჭრა ორი კილომეტრი სიგრძის გზა. 

ტაძრის პროექტირება უსასყიდლოდ განახორციელეს შპს 
„არქიტექსის” არქიტექტორ - კონსტრუქტორებმა. 

ტაძრის ფუნდამენტი აკურთხა მარგვეთისა და უბისის ეპარ-
ქიის იმჟამინდელმა მღვდელმთავარმა  მეუფე დანიელმა. 

2001 წლიდან ტაძრის მშენებლობისათვის დაიწყო ქვის მოჭ-
რა. კლიმატურ, გეოგრაფიულ და სხვა სირთულეებთან დაკავ-
შირებით მშენებლობა უმთავრესად ზაფხულის მშრალ ამინდში 
მიმდინარეობდა. ამიტომ ეს პროცესი 7-8 წელი გაგრძელდა. მშე-
ნებლობაში ინტენსიურად ჩაერთო სოფელ ვანის მოსახლეობა. 
ადრიანი დილიდან გვიან ღამემდე მუხლჩაუხრელად ეჭიდებოდ-
ნენ ამ საშვილიშვილო საქმეს. ტაძრის მშენებლობა დასრულდა 
2009  წელს.

რადგან კახორის მთაზე საუკუნეთა განმავლობაში 28 ივ-
ლისი აღინიშნება კვირიკობის  დღესასწაულის სახელით, 2016 
წელს საქართველოს კათოლიკოს-პატრიარქის, უწმინდესისა და 
უნეტარესის ილია მეორის ლოცვა - კურთხევით, მარგვეთისა და 
უბისის ეპარქიის მეუფე მელქისედეკმა კახორის მთაზე საძირკ-
ვლიდან აღდგენილი წმინდა გიორგის ტაძარი აკურთხა წმინდა 
კვირიკესა და ივლიტეს სახელზე.

პიროვნების ქმედებას უმეტესად გენი, ჯიშ-ჯილაგი და ძარ-
ღვებში მოარული სისხლი რომ წარმართავს, ეს ყველას კარგად 
მოგეხსენებათ. ბუნებრივია, ასეა გუჯეჯიანთა შთამომავლის 
შემთხვევაშიც. ფრიდონის ბაბუა, ფრიდონ გუჯეჯიანი (უფრო-
სი),  ცნობილი მშენებელი და არქიტექტორი იყო. მისი პროექტი-
თაა აგებული საქართველოს მეცნიერებათა აკადემიის შენობა, 
პროფკავშირების სასახლე, მანვე დააპროექტა დიდი  რომანის-
ტის,  კონსტანტინე გამსახურდიას,  კოლხური კოშკი და სხვა 
ბევრი მნიშვნელოვანი ობიექტი, მაგრამ თავის საქმიანობაში 
ყველაზე დიდ მიღწევად თვლიდა, რომ კომუნისტების მმართვე-
ლობის პერიოდში სწორედ მისი ძალისხმევით შეიქმნა საქართ-
ველოში ძეგლთა დაცვის საზოგადოება. 

ფრიდონ გუჯეჯიან - უმცროსს საკუთარ თავზე საუბარი არ 
უყვარს, თუმცა სიამაყეს ვერ ფარავს, რომ ის სვანეთის მახშვის  
შთამომავალია, რომ მისი დიდი ბებია და ბაბუა სვანეთის განმა-
ნათლებლები იყვნენ და ღირსეული ღვაწლისათვის მთავრობის-
გან მაღალი ჯილდოებიც ჰქონდათ მიღებული. 

აქვე მინდა, ხაზი გავუსვა ერთ ნიშანდობლივ ფაქტს. რო-
გორც ზემოთ აღვნიშნე, 2016 წელს კახორის მთაზე სვანი ჭაბუ-
კის მიერ აღდგენილი ტაძარი საქართველოს კათოლიკოს პატ-
რიარქის ილია მეორის ლოცვა-კურთხევით, წმინდა კვირიკესა 
და ივლიტეს სახელზე ეკურთხა. ცნობილია, რომ სვანეთში ყვე-
ლაზე ძლიერადაა მიჩნეული წმინდა კვირიკეს სალოცავი და ოც-
დარვა ივლისს „კვირიკობის” რიტუალი ისეთივე ძალმოსილებით 
აღევლინება, როგორც ჩვენთან, იმერეთში, კახორის მთაზე. 

 გარკვეულ  ღვთიურ  კავშირს ვხედავ მამით სვანი და დედით 
იმერელი ჭაბუკის  ზენაარის მადლით შთაგონებასა და  ამ ფაქტს 
შორის. 

შთამომავალს ღირსეულად უპყრია ხელთ წინაპართა ტრადი-
ციების სადავეები. ფრიდონ გუჯეჯიანი - უმცროსი, რომელსაც 
საერთაშორისო ეკონომიური განათლება აქვს მიღებული,  სანი-
მუშო ოჯახის მამაა. ხარაგაულელ  მეუღლე ხელოვნებათმცოდნე 
თინათინ კამკამიძესთან ერთად,  ის ოთხ შვილს უზრდის მამულს,  
რომელთაგან ანა ჩვიდმეტი  წლისაა, ნიკოლოზი - თხუთმეტის, 
გიორგი- ათისა და გაბრიელი - ოთხის.

ვუსურვოთ,  რომ ამ წმინდა ოჯახსა და მის შთამომავალთ  
უწინამძღვროს წმინდა გიორგის, წმინდა კვირიკესა და ივლიტეს 
მადლმა უკუნითი უკუნისამდე.

ამინ!
მერი  გიორგიძე

ხარაგაულში უწყვეტი წყალმომარაგებისთვის პროექტი მზადაა

2019- 2020  სასწავლო წლის  განმავლობაში ინტელექტ- 
ჩემპიონატი  ,,ეტალონი“  ტრადიციულად  საქართველოს 
ყველა მუნიციპალიტეტის  “ეტალონელებს“ გამოავლენს. 
კონკურსი სამ ეტაპად მიმდინარეობს.  პირველ ეტაპზე  ხა-
რაგაულის მუნიციპალიტეტში  75 მოსწავლე გახდა გამარჯ-
ვებული.  ჩემპიონატის მეორე ეტაპი  დაბის მე-3 საჯარო სკო-
ლაში გაიმართა, სადაც   ხარაგაულის ,,ეტალონი მოსწავლე“  
გამოვლინდა.  ღონისძიების დასაწყისში  პროექტის  ავტორ-
მა და წამყვანმა გოჩა ტყეშელაშვილმა  მხარდაჭერისათვის   
მადლობა გადაუხადა ადგილობრივი ხელისუფლებისა და  სა-
განმანათლებლო რესურსცენტრის  წარმომადგენლებს. გოჩა 
ტყეშელაშვილმა 2018-2019 სასწავლო წლის საქართველოს 
,,ეტალონ მოსწავლეს“, საბა ებანოიძეს,  გამარჯვება კიდევ 
ერთხელ მიულოცა და სკოლის ( წმინდა ანდრია პირველწო-
დებულის სახელობის გიმნაზია)    ღირსეული წარმოჩენისთ-
ვის „ოქროს ფონდის“ წევრობის დამადასტურებელი დიპლომი 
გადასცა. 

დაძაბული და საინტერესო  ინტელექტუალური შეჯიბრის 
შედეგად 2019-2020 სასწავლო წლის ხარაგაულის “ეტალონი 

მოსწავლე“    მარელისის  საჯარო სკოლის მოსწავლე   ნონა 
ყიფიანი გახდა,   მეორე ადგილი წილად ხვდა  ხიდრის  საჯა-

რო სკოლის მოსწავლეს    ლუკა  გაგოშიძეს, ხოლო მესამე 
ადგილი    ნადაბურის  საჯარო  სკოლის  მოსწავლე მარიამ 
გელაშვილმა  დაიკავა.  

აღსანიშნავია, რომ  მუნიციპალიტეტის მერის, ნიკოლოზ 
თოფურიძის, ინიციატივით,   პირველ სამ ადგილზე გასულ  
მოსწავლეებს  ადგილობრივი ბიუჯეტიდან  ფულადი ჯილდო 
გადაეცემათ.  გამარჯვებულ მოსწავლე   ნონა ყიფიანს ფასი-
ანი  საჩუქარი გადაეცა,   ბაღდათი-ხარაგაულის მაჟორიტარი 
დეპუტატის კობა ლურსმანაშვილის  სახელით.   

ღონისძიებას  ხარაგაულის საკრებულოს დეპუტატები,   
მერიის კულტურის, განათლების, სპორტისა და ახალგაზრ-
დობის საქმეთა სამსახურის უფროსი ირინე  ჩხეიძე, საგან-
მანათლებლო რესურსცენტრის უფროსი მარინა ვეფხვაძე, 
დეპუტატის ბიუროს ხელმძღვანელი ჟანა ნემსაძე,    სკოლის 
დირექტორები და პედაგოგები დაესწრნენ. 

შეგახსენებთ, რომ  ნონა ყიფიანი ეროვნულ ინელექტ-ჩემ-
პიონატის გრანდიოზულ ფინალში მიიღებს მონაწილეობას, 
რომელიც 2020  წელს     თბილისში გაიმართება.  

ეკა შავიძე

ხარაგაულის    ,,ეტალონი   მოსწავლე”  ნონა ყიფიანი     გახდა

ადგილობრივი ხელისუფლების წარმო-
მადგენლებსა და გაერთიანებული წყალმომა-
რაგების კომპანიის თანამშრომლებს შორის 
შეხვედრა გაიმართა.

 მხარეებმა ხარაგაულში 24-საათიანი 
წყალმომარაგების აღდგენაზე ისაუბრეს.

 კერძოდ, კომპანიას უკვე მზად აქვს 
პროექტები, რომელთა  მიხედვითაც   ე.წ. 
„წყალსადენის” ტერიტორიაზე ახალი ჭაბურ-
ღილების მოწყობა და სტიქიით დაზიანებული 
ლეღვნის წყლის მაგისტრალის აღდგენა მოხ-
დება.

 გაერთიანებული წყალმომარაგების კომ-
პანიის აქტივების სამსახურის უფროსის, 

ნიკა კახიძის, ინფორმაციით, ხარაგაულის 
უწყვეტი წყალმომარაგებისთვის ლეღვნის 
სათავე-ნაგებობის აღდგენასთან ერთად,  
აუცილებელია ალტერნატიული ჭაბურღილე-
ბის მოწყობა, რადგან,  როგორც ცნობილია,  
ძლიერი ნალექის დროს ლეღვნის წყალი იმღ-
ვრევა, რის შემდეგაც მოსახლეობას წყალმო-
მარაგება უწყდება.

რაც შეეხება აღნიშნულ პრობლემას,  
კომპანიის წარმომადგენლების განმარტე-
ბით, საპროექტო ორგანიზაცია ვერ მივიდა 
იმ წერტილამდე,  საიდან ხდება ლეღვნის 
წყლის ამღვრევა. რეალურად ეს არის ბუნებ-
რივად, მიწისქვეშ კარსტული წარმოშობის 

წყალი, რომელსაც საიდანღაც ემატება უხვი 
ნალექის შედეგად მთიდან წამოსული ნიაღვ-
რის წყალი და ხდება ამღვრევა. გამომდინა-
რე აქედან, კომპანია ადგილობრივი თვითმ-
მართველობის წარმომადგენლებთან ერთად 
თანხმდება შემდეგზე: ხარაგაულის უწყვეტი 
წყალმომარაგებისთვის იმუშავებს ორი სათა-
ვე-ნაგებობა, უხვი ნალექის დროს გაითიშება 
ლეღვნის სათავე და ჩაირთვება ხარაგაულის 
ალტერნატიული ჭაბურღილი.

ამ ეტაპზე ორ მხარეს შორის მიმდინა-
რეობს შესაბამისი ტექნიკური დეტალების 
დაზუსტება.

გამომცემელი ა(ა)იპ „მოქალაქეთა ჩართულობისა და ინფორმირების  მუნიციპალური ცენტრი” 

მე წავალ, მაგრამ სამუდამოდ თქვენთან დავრჩები... .

ბორის სკოლა-პანსიონში მდებარე სკოლამდელი აღზრდის დაწესებულება ბაღების გაერთიანებას გადაეცა

ხარაგაულში იურიდიული დახმარების სამსახური იმუშავებს
მუნიციპალიტეტის მერიის შენობის 

პირველ სართულზე  სსიპ იურიდიული 
დახმარების სამსახურს 10 წლის ვადით, 
უსასყიდლო უზურფრუქტის წესით,   ფარ-
თი გადაეცა.  აღსანიშნავია, რომ სსიპ 
იურიდიული დახმარების სამსახური კა-
ნონით გათვალისწინებულ შემთხვევებში 
ახორციელებს უფასო იურიდიულ დახმა-

რებას  საქართველოს მთელ ტერიტორი-
აზე  სოციალურად დაუცველი და კანონით 
გათვალისწინებული სხვა პირებისათვის. 
სამსახური არ ექვემდებარება არცერთ 
სახელმწიფო ორგანოს და ანგარიშვალდე-
ბულია მხოლოდ საქართველოს პარლამენ-
ტის წინაშე საქართველოს კანონმდებლო-
ბით დადგენილი წესით. 

მერიის ეკონომიკისა და ქონების მართ-
ვის სამსახურის უფროსის,  ჯაბა ბერაძის,   
განმარტებით,  აღნიშნული სამსახური  
ბენეფიციარებს სამართლებრივ მომსა-
ხურებას უწევს იურიდიული დახმარების 
ბიუროებისა და საკონსულტაციო ცენტ-
რების მეშვეობით. ამასთან, მომსახურე-
ბის ეფექტურად და დროულად მისაღებად 

აუცილებელია იურიდიული დახმარების 
ცენტრის განთავსება მუნიციპალიტეტში. 

ხარაგაულში სსიპ იურიდიული დახმა-
რების სამსახურის ფუნქციონირებისათ-
ვის მერიის შენობაში ოთახის გადაცემას 
საკრებულომ მხარი  დაუჭირა. 

 თამარ მაღრაძე

დეპუტატებმა ა(ა)იპ  „ეთერ კიკნაძის 
სახელობის  სკოლამდელ დაწესებულებათა 
გაერთიანებისათვის”  ბორის სკოლა-პან-
სიონში  მდებარე საბავშვო ბაღის გადაცე-
მასთან დაკავშირებით იმსჯელეს. საკითხი 
ქონების აღრიცხვისა და მართვის განყოფი-
ლების უფროსმა მაია ალავიძემ წარადგინა. 
მისი თქმით,    ბორის სკოლა-პანსიონში ფუნ-
ქციონირებს საბავშვო ბაღი, რომელიც არ 

შედის ხარაგაულის სკოლამდელ დაწესებუ-
ლებათა გაერთიანებაში. შესაბამისად, მას-
ზე დღემდე არ ხორციელდება სკოლამდელ 
დაწესებულებებზე განსაზღვრული სტან-
დარტები.  სავარაუდოდ,  ასეთი ფორმით 
მოქმედი საბავშვო ბაღი ვერ გაივლის ავტო-
რიზაციას, რომელიც უახლოეს პერიოდშია 
დაგეგმილი. 

„იმისათვის, რომ ბორის სკოლა-პანსიონ-

თან არსებული საბავშვო ბაღი შეუერთდეს   
ბაღების გაერთიანებას,  საჭიროა ინფრას-
ტრუქტურულად გამართული შენობა, რო-
მელიც დააკმაყოფილებს სტანდარტებს.  
საუბარია 227 კვ.მ.  ფართის სარგებლობის 
უფლებით  (უსასყიდლო უზურფრუქტის  
ფორმით) არსებობის ვადით გადაცემასთან 
დაკავშირებით,” - ნათქვამია  განცხადებაში.

ალავიძემ აქვე განმარტა, რომ ბორის 

სკოლა-პანსიონის ტერიტორიაზე   „დღის 
ცენტრმა”  ხუთი თვეა,  ფუნქციონირება 
შეწყვიტა. ეს ფართი კი  სრულიად საკმარისი 
იქნება საბავშვო ბაღის   განსათავსებლად. 

დეპუტატთა გადაწყვეტილებით, ბორის 
სკოლა-პანსიონში მდებარე საბავშვო  ბაღი 
სარგებლობის უფლებით   არსებობის ვა-
დით, ბაღების გაერთიანებას გადაეცა.

ბრუისის უბანს შესაძლოა,  სოფლის სტატუსი მიენიჭოს

,,სოფლად მცხოვრებ ქალთა საერთაშორისო დღეს”  ხარაგაულის გენდერული საბჭო გამოეხმაურა

ბიუროს სხდომაზე ჯანდაცვისა და სოციალური დაცვის სამსახურის ანგარიში მოისმინეს
ბიუროს სხდომაზე დეპუტატებმა 

ჯანდაცვისა და სოციალური დაცვის სამ-
სახურის  ანგარიში მოისმინეს. საკითხი 
ამავე სამსახურის უფროსმა ნანა  კიკნა-
ძემ წარადგინა.  მომხსენებლის ინფორ-
მაციით,  მერიის ჯანდაცვისა  და სოცი-
ალური დაცვის სამსახური,  არსებული 
რესურსის ფარგლებში,  აქტიურ პოლი-
ტიკას ატარებს მოსახლეობის ჯანმრთე-
ლობის დაცვისა და სოციალური უზრუნ-
ველყოფის კუთხით.  ამ მიმართულებით 
მიმდინარე  წელს  მუნიციპალიტეტში 
მოქმედებს   ექვსი  ძირითადი  და  22  
ქვეპროგრამა.

ნანა კიკნაძემ ყურადღება გაამახვილა 
თითოეულ პროგრამასა და მათზე გახარ-
ჯულ თანხებზე. მისი  თქმით,   მიმდინარე 
წლის 9 თვეში სოციალური მიმართულე-
ბით დახარჯულია 415. 2 ათასი  ლარი.  

საანგარიშო პერიოდში ახალშობილთა 
ოჯახების პროგრამაში  მოხდა  ცვლი-
ლება, რომელიც ითვალისწინებს  სამი 
და მეტი ტყუპის შეძენის შემთხვევაში, 
ერთჯერადად 1500 ლარით დახმარებას. 
მისივე ინფორმაციით,   წყალაფორეთში, 
ალექსანდრე  კავილაძის ოჯახში, უკვე 
დაიბადა სამი ტყუპი, რომელსაც თანხა 
ოქტომბრის ბოლომდე ჩაერიცხება. რაც 
შეეხება, დევნილთა ყოველთვიურ დახმა-
რებას, 20 ოჯახს გაეწია, რისთვისაც ბი-
უჯეტიდან დახარჯულია 2940 ლარი. 

მოხსენებითი ბარათის გაცნობის შემ-
დეგ, დეპუტატებმა საკუთარი მოსაზრე-
ბები დააფიქსირეს. წყალაფორეთის  მა-
ჟორიტარმა დეპუტატმა მალხაზ ფხალა-
ძემ ყურადღება უბნის ექიმების თემაზე 
გაამახვილა. დეპუტატი ამბობს, რომ მის 
თემში ამ კუთხით სერიოზული პრობლე-

მაა. „ექიმს სამუშაო გრაფიკი და ნომერიც 
კი არ აქვს განთავსებული საექიმო ამ-
ბულატორიაზე, რომ მოქალაქე დაუკავ-
შირდეს და დაადგინოს,  როდის ექნება 
მომსახურების მიღების შესაძლებლობა. 
სამედიცინო ცენტრში ყოველდღიურად 
ექთანიც არაა”.-განმარტავს დეპუტატი. 

საფინანსო - საბიუჯეტო კომისიის 
თავმჯდომარე ვარლამ ჭიპაშვილი დაინ-

ტერესდა,   მიმდინარე წელს  საახალწ-
ლოდ გაიცემა თუ არა სოციალურად 
დაუცველ ოჯახებზე დახმარება.    დე-
პუტატმა ბაზალეთის თემში არსებულ 
საექიმო ამბულატორიაზეც ისაუბრა და 
აღნიშნა, რომ  აქ   სასმელი წყლის პრობ-
ლემა სასწრაფოდ   მოსაგვარებელია.

ნანა კიკნაძე ამბობს, რომ საახალწლო 
დახმარებების გაცემაზე პასუხი  ნოემ-
ბერში  გახდება ცნობილი. აქვე აანონ-
სებს, რომ ბაზალეთის სამედიცინო ამბუ-
ლატორიის რემონტი გათვალისწინებული 
2020 წელს იქნება.  

უფრო  ვრცლად  დეპუტატები მერიის 
ჯანდაცვისა და სოციალური დაცვის სამ-
სახურის   შესახებ 4 ნოემბერს გამართულ  
საკრებულოს მორიგ სხდომაზე  იმსჯე-
ლებენ. 

თამარ მაღრაძე

ხარაგაულის გენდერული თანასწორობის საბჭო 
,,სოფლად მცხოვრებ ქალთა საერთაშორისო დღეს” 
გამოეხმაურა და სოფელ ნებოძირში  ქალებს შეხვდა.

გენდერული თანასწორობის საბჭოს თავმჯდომა-
რე მანანა ბარბაქაძე  ქალებს  ყოველდღიურ ცხოვ-
რებაზე, პრობლემებსა  და  მათი გადაჭრის გზებზე 
ესაუბრა.

გენდერული თანასწორობის საბჭოს წევრმა იზა 
ვეფხვაძემ რეზო თაბუკაშვილის სახელობის ლიტერა-
ტურული თეატრის სპექტაკლი ,,მახსოვს ხარაგაულის 
სევდიანი სადგური” წარმოადგინა.

ეს დღე საზოგადოებას შეახსენებს, თუ რამდენად 
ფასეულია ქალების შრომა და მოუწოდებს,  ღირსე-
ულად დააფასონ ისინი.

სოფელ ბაზალეთის ადმინისტრა-
ციულ ერთეულში შემავალი   ღარიხე-
ვიდან  ბრუისის უბნის გამოყოფისა და 
მისთვის ამავე სახელწოდებით  სოფლის 
სტატუსის  მინიჭების თაობაზე  იმსჯე-
ლეს საკრებულოს მორიგ სხდომაზე. სა-
კითხი იურიდიული, სამანდატო, საპრო-
ცედურო საკითხთა და ეთიკის კომისიის 
თავმჯდომარე ოთარ ლურსმანაშვილმა  
წარმოადგინა. მისი განმარტებით, აღ-
ნიშნული წინადადება  სამთავრობო კო-
მისიას საკრებულოს მიერ მოწონების 
შემდეგ გადაეგზავნება. 

ბაზალეთის  მაჟორიტარი დეპუტატი  
ვარლამ ჭიპაშვილი ამბობს, რომ ბრუისი 
ისტორიულად  მოიხსენიებოდა, როგორც 

ცალკე სოფელი, თუმცა  იურიდიულად 
რეგისტრირებული სოფელი არასოდეს 
ყოფილა. ბრუისის უბანში ამ ეტაპზე 
მუდმივად 11 ოჯახი ცხოვრობს, რომე-
ლიც სოფელში განხორციელებული ვერ-
ცერთი სიკეთით ვერ სარგებლობს, მიზე-
ზი კი მისი გეოგრაფიული მდებარეობაა.  
ამიტომ მოსახლეობის მოთხოვნაა,  ამ 
უკანასკნელს სოფლის სტატუსი მიენი-
ჭოს.” - აცხადებს დეპუტატი.

დეპუტატებმა  წარმოდგენილი წინა-
დადება მოიწონეს.

მიენიჭება თუ არა ბრუისს  სოფლის 
სტატუსი,  ამის შესახებ  სამთავრობო 
კომისია იმსჯელებს. 

თამარ მაღრაძე

„ჩვენც დავბერდებით” - ამ  სლოგა-
ნით ხარაგაულის გენდერული თანასწო-
რობის საბჭოს ინიციატივით, სათნოების 
სახლის ბენეფიციარებისთვის რეზო 
თაბუკაშვილის სახელობის ლიტერატუ-
რული თეატრის ხელმძღვანელმა  იზა 
ვეფხვაძემ  გოდერძი ჩოხელის ცხოვრე-
ბისა და შემოქმედებისადმი მიძღვნილი 
სპექტაკლი - „ამ მიწის ბედი  ჩემი ბედია” 
-  წარმოადგინა. 

მერის მრჩევლის გენდერულ და 
არასამთავრობო ორგანიზაციებთან 
ურთიერთობის საკითხებში, ინგა ბე-
რაძის  განმარტებით,   მსგავსი ტიპის 
პროექტები  ხანდაზმულთა უნარ-ჩვე-
ვების ამაღლებას, მათს  სოციალურ და 

კულტურულ აქტივობებში ჩართვასა  და 
თაობათა შორის დიალოგს ემსახურება.  
მისივე თქმით, ესენი არიან ადამიანები, 
რომლებიც სახელმწიფოსგან და ასევე 
საზოგადოების თითოეული წარმომად-
გენლისგან ძალიან დიდ ყურადღებას სა-
ჭიროებენ.

ღონისძიებას გენდერული საბჭოს 
წევრები, სათნოების სახლის ბენეფიცი-
არები და ადგილობრივი თვითმმართ-
ველობის წარმომადგენლები ესწრებოდ-
ნენ. 

სპექტაკლის ბოლოს ბენეფიციარებ-
თან ერთად საბჭოს წევრებმა სამახსოვ-
რო ფოტოები გადაიღეს და საზეიმო ვი-
თარებაში ტორტი გაჭრეს.

„ჩვენც დავბერდებით” - ღონისძიება სათნოების 
სახლის ბენეფიციართათვის

ხარაგაულის მუნიციპალიტეტის მიმდი-
ნარე წლის ბიუჯეტში   ცვლილება განხორ-
ციელდა.  საკრებულოს სხდომაზე საკითხის 
შესახებ საფინანსო-საბიუჯეტო სამსახურის 
უფროსმა ვლადიმერ გელაშვილმა ისაუბრა.   
როგორც  აღინიშნა, მთავრობის განკარგუ-
ლებით   მუნიციპალიტეტს  რეგიონებში გან-
სახორციელებელი პროექტების ფონდიდან  
გამოყოფილი  თანხა      18 290 ლარით შეუმ-
ცირდა  და    6 027 451 ლარით განისაზღვ-
რა. გარდა ამისა, სოციალურად დაუცველი 
ოჯახების მკურნალობისა და დახმარების 
ხარჯებში  ვალდებულებების დასაფარავად   
დამატებით საჭიროა   35 000 ლარი და სათ-
ნოების სახლის სუბსიდიის  ხარჯებში კვების 
ხარჯების შესავსებად - 4 000 ლარი.

ასევე დამატებითი  45  710  მიიღო ა(ა)იპ 

„დასუფთავებისა და კეთილმოწყობის გაერ-
თიანებამ”.

საფინანსო - საბიუჯეტო სამსახურის 
მიერ წარმოდგენილ ცვლილებაში საუბარი 
ეხებოდა მერიის ბალანსზე არსებული ავტო-
მობილის კაპიტალურ რემონტს, რომლისთ-
ვისაც 10 000 ლარი უნდა დაიხარჯოს. 

ზემოთ აღნიშნულიდან გამომდინარე, 
ხარაგაულის მუნიციპალიტეტის 2019 წლის 
ბიუჯეტის შემოსულობები   განისაზღვრა 16 
770 420  ლარით, ხოლო  გადასახადები - 21 
459 820 ლარით.   

წარმოდგენილ საკითხს კენჭი მუხლობ-
რივად უყარეს. დეპუტატთა  გადაწყვეტი-
ლებით  საბიუჯეტო ცვლილება დამტკიცდა. 

თამარ მაღრაძე

დეპუტატებმა საბიუჯეტო  ცვლილებას მხარი 
დაუჭირეს 


